
திருக்குறள்




தமிழ் மரபுரை




 




"அகர முதல" என்று தமிழ் நெடுங்கணக்கின் முதலெழுத்தில் தொடங்கி, "முயங்கப் பெறின்" என்று அதன் இறுதியெழுத்தில் முடிந்திருப்பதும், திருக்குறளின் முழுநிறைவைக் காட்டும்.




“ஆயிரத்து முந்நூற்று முப்ப தருங்குறளும்

பாயிரத்தி னோடு பகர்ந்ததற்பின் - போயொருத்தர் 

வாய்க்கேட்க நூலுளவோ மன்னு தமிழ்ப்புலவ 

ராய்க்கேட்க வீற்றிருக்க லாம்.”  
(திருவள்ளுவமாலை)






உலகப் பொதுமை

திருக்குறள் தமிழ்நாட்டிற்கு மட்டுமன்றி உலக முழுமைக்கும் ஒத்ததென்பது எல்லார்க்கும் ஒப்ப முடிந்ததே. இதுபற்றியே "வள்ளுவன் தன்னை உலகினுக் கேதந்து வான்புகழ் கொண்ட தமிழ்நாடு" என்று பாடினார் பாவலர் சுப்பிரமணிய பாரதியாரும்.

வாழ்க்கைத்துறையிலும் ஆட்சித்துறையிலும் மட்டுமன்றிச் சமயத் துறையிலும் பொதுவாயிருப்பதால் பொதுமறை யெனப்பட்டது.




“ஒன்றே பொருளெனின் வேறென்ப வேறெனின்

அன்றென்ப ஆறு சமயத்தார் - நன்றென

எப்பா வலரும் இயைபவே வள்ளுவனார் 

முப்பால் மொழிந்த மொழி.”
(திருவள்ளுவமாலை)






காலவரம்பின்மை

திருக்குறள் இத்துணைக் காலந்தான் அல்லது இன்ன நூற்றாண்டு வரைதான் பயன்படுமென்று எவருஞ் சொல்லுதற்கிடமின்றி, எக்காலத் திற்கும் ஏற்றதாயிருப்பதும் அதன் ஏற்றங்களுள் ஒன்றாம்.

கோவரசும் (Monarchy), குடியரசும் (Democracy), மக்களாட்சியும் (Republic), கூட்டுடைமையும் (Socialism) நீங்கி உலகெங்கும் பொதுவுடைமை (Communism) வரினும் அதற்கும்.




“பகுத்துண்டு பல்லுயி ரோம்புதல் 

நூலோர் தொகுத்தவற்று ளெல்லாந் தலை”, 
(322)




"பாத்தூண் மரீஇ யவனைப் பசியென்னுந் 

தீப்பிணி தீண்ட லரிது", 
(227)




"இரந்தும் உயிர்வாழ்தல் வேண்டின் பரந்து 

கெடுக வுலகியற்றி யான்" 
(1062)






என்னுங் குறள்கள் இடந்தரும் என்க.










[image: ]

[image: ]

"https://ta.wikisource.org/w/index.php?title=பக்கம்:பாவாணர்_தமிழ்க்_களஞ்சியம்_1.pdf/46&oldid=1497132" இலிருந்து மீள்விக்கப்பட்டது


					பகுப்பு: 	மெய்ப்புப் பார்க்கப்பட்டவை




				

			
			
		

		
			

		 இப்பக்கம் கடைசியாக 6 ஏப்பிரல் 2023, 02:17 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.



		அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	கைப்பேசிப் பார்வை



		[image: Wikimedia Foundation]
	[image: Powered by MediaWiki]





		

	
 

 

		
		

வரையறுக்கப்பட்ட உள்ளடக்க அகலத்தை மாற்று







